
2026اکتوبر16اوننگ گوجری  نيوز  بوليٹن  
************************ 

 يوه  آکاشوانی  جموں  ہے طارق  ابرار  تے   نصرت  تيں  خبر  سُنو۔ 
******************** 

HEADLINES 
۔سپريم کورٹ  نے  بچاں نانہہ  سماجی  ميڈيا  گا  خطرات  تيں  بچان  واسطے  ضابطہ  کار  ١
بنان  تيں  متعلق  عرضی  ور  مرکز  تے  اين  سی  پی  سی  آر  تيں جواب  طلب  کيو۔    

۔  مرکزی  وزير  ڈاکٹر  جتندر  سنگه  نے  کہيو  کہ  اٹل  سيتو  پلُ،  ضلع  کٹهوعہ  غا   ٢
ن مانہہ  اہم کردار  ادا  کررہيو  ہے۔ بسولی  علاقہ  مانہہ  آمدرفت  نانہہ  آسان  بنا  

۔ليفٹينٹ  گورنر  منوج  سنہا  نے  اين  ايس  جی  غا  يوم  تاسيس  ور  قومی  حفاظتی   ٣
 گارڈ  گا  اہلکاراں  نانہہ  مبارک  باد  دتی۔ 

۔ڈپٹی  کمشنر  جموں  منگا  شرپا  نے  ديوالی  غی  تيارياں  غو  جائيزو  ليو  تے  ممنوعہ  ۴
پٹاخاں   غی  فروخت غے  خلاف  سخت  کاروائی  غی ہدايت  کی۔    

۔پير  غی گلی تے  سنتهن  ٹاپ  ور  موسم  غی  پہلی  برف  باری  ہوئی  ، جد کہ  پونچه  ،  ۵
جموں  تے  کٹهوعہ  غا  کئی  علاقہ  مانہہ ژالہ  باری  ہوئی۔    

******************** 
SC  SOCIAL  MEDIA  RISKS 

بچاں  نانہہ  سماجی  ميڈيا  گا  خطراں  تيں  بچان  واسطے  اک  جامع      سپريم  کورٹ  نے
ريگو ليٹری  فريم ورک  غی  مانگ  آلی  درخواست  بارے  مرکز  تے  بچاں  گا  حقوق  غی  

حفاظت  بارے  کميشن تيں  جواب  منگيو  ہے۔  چيف  جسٹس  سوريہ  کانت  تے  جسٹس    
جوئے  ماليہ  باغ  چی  ور  مشتمل  بينچ  نے  کالسرياں  تے  بچاں  غی  ترقی  تے   

دسمبر    7قانون۔و۔انصاف  وزارتاں  نانہہ  نوٹس  جاری  کرتا  واں  اس  درخواست  نانہہ 
سماعت  واسطے  پئی  عرضياں  نال  رکهيو  ہے۔ اندور  گا  اک  اسکول  تے  اس  گا   

ت  مانہ  نا بالغ  بچاں  غی  سماجی   تعليمی  ڈائريکٹر  غی  طرفوں  دائر  کی  گئی  درخواس
ميڈيا  توڑی  رسائی  ،  سابقہ  سائبر  روم،  سائبر  اسکرين ،  جنسی  استحصال  ور  سخت  

فکر  مندی   غو  اظہار  کيو  گيو  ہے۔  تے  نال  ہی  عمر  غی  ضروری  تصديق  ،  والدين   
غی  رجا  مندی  تے  کهاتو  بنان ور  عمر  غی  بُنياد  ور  سخت  پابندياں  گو  مطالبو  کيو   
گيو  ہے۔    

****************** 
JATINDRA  ATAL  SETU 

مرکزی  وزير  ڈاکٹر  جتندر  سنگه  نے  کہيو  ہے  جے  اٹل  سيتو  پُل  ضلع  کٹهوعہ  غا   
بسولی  علاقہ  مانہہ  رابطہ  واسطے  تبديلی  غو  ايک  برو  ذريعو  بن  غے  ابُهر  رہيو   

۔  جس  سنگ  سياحتی  مقام  تے  فلم سازاں  واسطے  اک  امُيد  افزا  مقام  بن  رہيو   ہے
ہے  تے  اس  علاقہ  آلے  پاسے  رغبت  مانہہ  باہدو  ہوو  ہے  ۔  يوه  پلُ  اپنا  دلکش   

نظاراں  تے  دريا  گا  کندا  غی  ترقی  غے  نال  بسولی  سياحت  گا  نواں  مواقع  کهولن  ،  
مقامی  روزگار  پيدا  کرن  تے  اقتصادی  ترقی  نانہہ  تيز  کرن  واسطے  تيار  ہے۔اس  تيں   
علاوه  سيلانياں  غی  اک  خصيری  تعداد  نانہہ  اپنے  پاسے  کهچيو  ہے۔  يوه  مقام  تيزی   



نال   ايڈونچر  سپورٹس  تے  ثقافتی  تہواراں  گو  اک  دلکش  مرکز  بنتو  جارہيو  ہے۔    
جه  سيلانياں  نے  پلُ  غی  اہم  خوبياں  غی  تعريف  کرتا  واں  اس  طرح  کہيو۔۔۔۔۔۔۔۔۔۔ کُ  

******************** 
LG  NSG  RAISINGDAY 

ليفٹينٹ  گورنر  منوج  سنہا  نے  اين  ايس  جی  غا  يوم  تاسيس  ور  فورس  گا  تمام   
اہلکاراں  نانہہ  مبارک  باد  دتی۔  انُہاں  نے  ملک  غی  حفاظت  تے  خطرات  تيں  نمڑن   

واسطے   اين  ايس  جی  غی  لگن  تے  خدمات  غی  تعريف کی۔  ليفٹينٹ  گورنر  نے  اين   
ايس  جی  گا  نوجواناں  غی  بہادری،  محبت،  قربانی  تے  بے  لوث  خدمات  نانہہ  سہرايو۔  

طے  نيک  خواہشات  غو  اظہار  وی  کيو۔  انُہاں  نے  اہلکاراں  تے  انُ  غا  اہل  خانہ  واس  
اين  ايس  جی  غا  يوم  تاسيس،  نہادر  کمانڈوز  غی  ہمت  تے  پيشہ  وارانہ  صلاحيتاں   

 نانہہ  خراج  تحسين  پيش  کرن  غو  تہاڑو  ہے۔ 
******************** 

CM  CONGRATS ARTISAN 
وزير  اعلی  نے  ماہر  کاريگر  رفيق  احمد  صوفی  نانہہ  ٹيکسٹائل  غی  وزارت  غی  جانب 

غا  باوقار  قومی  اعزاز  ملن  ور     2025تيں  پته  تيں  بنا  قاليناں  غا  شعبہ  مانہہ  سال 
مبارک  باد دتی  ہے۔انُہاں نے  کہيو  کہ  يوه  اعزاز  جموں  کشمير  واسطے  فخر  غی  گل   

اريگری،  فنتے  قالين  بُنن  غی  صدياں   ہے۔  اعزاز  ،رفيق  احمد  صوفی  غی  بہترين  ک
پرُانی  روايت نانہہ  محفوظ  رکهن  واسطے  انُ  غی  محنت  غو  اعتراف  کيو۔  رفيق  احمد  

مانہہ اس  شعبہ  مانہہ  جموں  کشمير  تيں  اعزاز  حاصل  کرن  آلا     2025صوفی  سال 
واحد  شخص ہيں۔انُہاں  نانہہ  يو ه  اعزاز  ايسو  قالين تيار  کرن  ور  دتو  گيو،  جس  مانہہ  

پهولاں  غی خوبصورت  نقش  ،  روايتی  عمارتاں  غی  تصوير  تے  خطہ  غا  نمونہ  شامل   
ہيں۔    

****************** 
KVK  RAJOURI  KIWI 

پہلی  بار  راجوری  ضلع  مانہہ  کيوی  پهل  غی  کاشت  کاميابی  نال  ہوئی  ہے  تے کرشی  
ندر  راجوری  نے  اک  کسان  غی مدد  نال  اس  نانہہ  چنگی  قيمت  ور  منڈی   وگيان کي 

مانہہ  بيچنو  شروع  کردتو  ہے۔اس  کاميابی  نانہہ  کسان  تے  کرشی  وگيان کيندر  دواں   
آلو    غی  طرفوں اک  بڑی  کاميابی  قرار  دتو  جارہيو  ہے۔  کيونجے  کيوی  اک  اچُی  قيمت

پهل  ہے  جس  غی  منڈی  مانہہ  چنگی  منگ  ہے۔اس  تيں  پہلاں  ضلع  مانہہ  کسے  وی   
کسان  نے  تجارتی  پيمانہ  ور  کيوی  غی  کاشت  نی  کی  تهی۔  اس  کاميابی  تيں  بعد    

دوجاں  کساناں  تيں  وی  امُيد  کی  جے  کہ  وے  کيوی  غی  کاشت  شروع  کريں  گا  جس  
ل  انُ  غی  آمدنی  مانہہ  باہده  گا  نواں  موقعاں  کهُليں  غا  ۔اس  بارے  سنئر  سائنسدان  نا 
ڈاکٹر  آرويند  اشر  نے  اس  طرح  کہيو۔۔۔۔۔۔۔۔۔۔    

****************** 
DC JAMMU  DIWALI 

ڈپٹی  کمشنر  جموں  منگا  شرپا  نے  ڈی  سی  دفتر  مانہہ  ديوالی  گا  تہوار  غی  تيارياں   
گو  جائيزو  لين  واسطے  اک  ميٹنگ  غی  صدارت  کی۔  جس  مانہہ  پوليس ،  جموں   
ميونسپل  کارپوريشن،  بجلی  ، جل  شکتی  ،  ٹريفک  پوليس  ،  فائر  تے  ايمرجنسی   
خدمات  سميت  کئی  دوجا  محکماں گا  افسراں  نے  شرکت  کی۔  ميٹنگ  غے  دوران   

نہہ  حفاظتی  انتظامات  ،  صفائی  ستهرائی  ،  آمدرفت  انتظامات  تے   مصروف  بازاراں  ما



لوکاں  غی  بهيڑ  نانہہ  قابو کرن  ور  توجو  دتی  گئی۔  ڈی  سی نے  افسراں  نانہہ  ہدايت   
دتی  جے  وے  پابندی  تے  اچُی  آواز  آلا  پٹاخاں  غی  فروخت  نانہہ  روکيں تے  اس  گل  
نانہہ  يقينی  بناويں  جے  صرف  اجازت  آلا سبز  پٹاخہ  ہی  قواعد  و  ضوابط  غا  مطابق   

بيچيا  جيں۔  ميٹنگ  تيں  بعد  ميڈيا  سنگ  گل  کرتا  واں  منگا  شرپا   نے  اس  طرح   
 کہيو۔۔۔۔۔۔۔۔۔ 

********************** 
FIRST  SNOWFALL 

غی  پہلی  برف  باری  ہوئی  ہے۔  ان   جموں  تے  کشمير  غا  بالائی  علاقاں  مانہہ  موسم  
علاقاں  مانہہ  پونچه  غی  پير  غی  گلی،  کشتواڑ  گا  سنتهن  ٹاپ  تے  بهدرواه  گا   

چهاترو  گلا  شامل  ہيں۔آکاشوانی  جموں  غا  نامہ  نگار  غے  مطابق،  مغُل  روڑ  ور  واقع  
پونچه  غا  بالائی  علاقہ  ،  پير  غی  گلی  مانہہ  موسم  غی  پہلی برف  باری  ہوئی،  جس   
غے  باعث  کل  سڑک   بند  کردتی  گئی۔ بعد مانہہ دوپہر  غے  وقت  اتُ  تعينات عملہ  تے   
مشيناں  غی  مدد  تيں  سڑک  نانہہ  صاف  کيو  گيو۔تاہم،  سام  غے  وقت  سڑک  ور    

دوباره  روک  دتی  ۔  دوجی   پهسلن ہون  غی  وجہ  تيں   حُکام  نے  گڈياں  غی  آمدرفت  
جانب، پونچه،  جموں  تے  کٹهوعہ  غا  بعض  علاقاں  مانہہ  پاری  بارش  ،  زالہ  باری   

 تے  آندهی  چلن  غی  اطلاعات ہيں۔ 
******************* 

BHADERWAH  TOURISM 
بهدرواه  مانہہ  موسم غی  پہلی  برف  باری  تيں  بعد جموں  کشمير  غا  چناب  خطہ  مانہہ  

سرمائی  سياحت  نانہہ  فروغ  ملن  غی  امُيد  بده  گئی  ہے۔تازه  برف  باری  تيں  بالائی    
علاقاں  غا  پہاڑ  سفيد  چادر  مانہہ  ڈهک  گيا  ہيں  ،  جس  تيں  اتُ  گو  نظارو  خوبصورت  

ہ  افراد  تے   ہو  گيو  ہے۔  درجہ  حرارت  مانہہ  کمی غے  نال  ہی  سياحت  تيں  وابست  
مقامی  تاجراں  نانہہ  امُيد  ہے  کہ  برف  تيں  ڈهکيا  پہاڑاں  نانہہ  ديکهن واسطے  زياده   

تعداد  مانہہ  سياح  ات  آويں  گا  ۔اس  تيں  سياحتی  سرگرمياں  نانہہ  فروغ  ملن  گے  نال   
نال  مقامی  معشيت  نانہہ  وی  فائدو  پجُے  غو۔برف باری  گو  خير مقدم  کرتا  واں،   

 سياحت  گا  شعبہ  تيں  وابستہ  ايک  مقامی  شخص  نے  اس  طرح  کہيو۔۔۔۔۔۔۔۔۔۔۔ 
******************** 

SPO  FOUND  DEAD 
کشتواڑ  ضلع  مانہہ  لاپتی  ہون  آلا  ايک   ايس  پی  او  غی  لاش  اج  اسُ  گا  کہر غے   

ات  رائفل  سميت  لاپتہ  ہو  گيو  تهو۔  کشتواڑ   قريب  تيں  برآمد  ہوئی۔  وه  اپنی  خدم
پوليس  نے  سماجی  ميڈيا  ور  دسيو  کہ  لاپتہ  پوليس  اہلکار،  بشير  احمد  غی  لاش  انُ   
غا  کہر  ، کولوں  لبهی  ہے۔پوليس  نے  انُ  غی  خدمات  رائفل  اپنی  تحويل  مانہہ  لے  لی  

ہے۔اس  حادثہ  بارے  تحقيقات  جاری  ہے۔تے  مزيد  تفصيلات  غی  اجيں  اڈُيک ہے۔    
******************* 

PMEGP  RBN 
وزير  اعظم  غا  روز  گار  بارے  پروگرام  غے  تحت  ضلع  رام  بن  مانہہ  بے  روزگار   
نوجواناں  نانہہ  اپنا  کاروبار  شروع  کرن  واسطے  مالی  مدد  تے  سبسڈی  فراہم   کی  

سکيم  غو  مقصد  نوجواناں  نانہہ  چهوٹی  صنعتاں تے  خدمات  تيں      جارئی  ہے۔  اس
متعلق  کاروبار  قائم کرن مانہہ  مدد  دينو  ہے۔  ضلع  مانہہ  اس  سکيم  نانہہ  ڈی  آئی  سی  

رام  بن  ،  کهادی  اينڈ  وليج انڈسٹری  بورڈ  تے  متعلقہ  بينکاں  غے  ذريعے  نافز  کيا   



فی  صد  توڑی  سبسڈی  فراہم    35تيں  25جارہيا  ہيں۔حکومت  اس  سکيم  غے  تحت 
کرے۔خواتين،  درجہ  فہرست  ڈات  تے  قبائل  ،  سابق  فوجيان  تے  جسمانی  طور  ور   

فی  صد  توڑی  رعايت  دتی  جے۔  اس  سلسلہ  مانہہ  ڈی  آئی  سی   35معزور  افراد  نانہہ 
کمار  آنند  نے  مزيد  اس طرح  کہيو۔۔۔۔۔   رام  بن  غا  جنرل  منيجر  رويندر   

******************* 


